
Berriz Iruditan / J.A. Ramos

Aldaerak: 
Ahozkoa:

 43° 11’ 21”   2° 34’ 26”

Besoitaorue etxebizitza

toponimia
Berrizen badira -ita amaiera duten leku izen asko eta Etxeita kasuan hasieran etxe egon daitekeela pentsa daitekeen 
arren beste batzuetan hasierako osagaia pertsona izen bat izan litekeela pentsa genezake. Hori balitz kasu honetan Beso 
edo antzeko zerbait izan genezake, baina datu gehiago beharko genuke zerbait ganoraz ondorioztatzeko. Kasu honetan 
izenaren bigarren osagaia, Orube, hitzaren esangura ‘solar’ da.

Besoita auzunera sartzean aurkitzen dugun le-
hen baserri honen gaineko lehen aipuak XIX. 
mende hasieran aurkitzen ditugu: Besoita Orue 
(1826, BAHP, A294/15. or.). Dokumentazioan 
aldaera gutxi izan du, eta gaur egunera arte, 
forma bera mantendu da, eta Besoita-orue (1886, 
DJE, 5/ 208. or.) edo Besoita Orue (1910, BUA, 
RU) ditugu horren adibide. Auzotarren artean, 
Orue moduan ezagutzen da baserria, Órue, Orúe 
eta Besóite orúe izanik ahoz formarik erabilienak.

XX. mende amaieran sute batek hondatu zuen 
bizitza biko baserria eta, ondoren, eraberritze 

sakona jaso du, materialak aldatuz, harria bis-
taratuz eta bao berriak zabalduz, lehenengo 
solairuko balkoia barne. Gaur egun etxearen ia 
gehienak harria bistan du, estalita egongo zena 
bere garaian. Sarritan ikusten ditugun hiru 
gorputzak ditu, harrizkoak alboetakoak eta 
dinteldun atartea erdikoan, obren ostean, hor-
migoizko euskarriaren gainean. Goiko pisuan 
eta ganbara aldean, ostera, hormak luzituta eta 
margotuta daude. Bi isurkitako teilatua dauka 
eta alboetan, horma bana erantsita.

“... la casería de Besoita-Orue en 
el barrio de San Lorenzo de la 

anteiglesia de Berriz… es de dos 
viviendas compuestas en el piso 

bajo de portalada, cocina, cuarto 
y cuadras, y en el principal de 

cuartos, camarotes y pajares, ocupa 
con el horno, tejabana, zaguan [y 

pertenecidos]… una superficie de 
cuatrocientos novent y ocho estados, 

equivalentes a diez y ocho areas y 
noventa y cinco centiareas…”

DJE, 5/ 208. or. (1886)


